
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
मझाम१ीऊ
আশা তার পাখা প্রসারিয়া উড়ে যেত উধাও হইয়া, চাদের পায়ের কাছে গিয়ে জ্যোৎস্নাময় অমৃত মাগিত । বনে সে তুলিত শুধু ফুল, শিশির করিত শুধু পান, প্ৰভাতের পাখিটির মতো হরষে করিত শুধু গান । কে গো সেই কে গো হায় হয়, জীবনের তরুণ বেলায় খেলাইত হাদয়-মাবারে দুলিত রে অরুণ-দোলায় ? সচেতন অরুণকিরণ কে সে প্ৰাণে এসেছিল নামি ? সে আমার শৈশবের কুঁড়ি, সে আমার সুকুমার আমি ।
প্রতিদিন বাড়িল আঁধার, পথমাঝে উড়িল রে ধূলি, হৃদয়ের অরণ্য-আঁধারে দুজনে আইনু পথ ভুলি । নয়নে পড়িছে তার রেণু, শাখা বাজে সুকুমার কায়, ঘন ঘন বহিছে নিশ্বাস কাটা বিধে সুকোমল গায় । ধুলায় মলিন হল দেহ, সভয়ে মলিন হল মুখ, কেঁদে সে চাহিল মুখপানে দেখে মোর ফেটে গেল বুক ।
কেঁদে সে কহিল মুখ চাহি, “ওগো মোরে আনিলে কোথায় ? পায় পায় বাজিতেছে বাধা, তরুশাখা লাগিছে মাথায় । চারি দিকে মলিন আঁধার, কিছু হেথা নাহি যে সুন্দর, কোথা গো শিশির-মাখা ফুল, কোথা গো প্ৰভাতরবিকর ?” কেঁদে কেঁদে সাথে সে চলিল, কহিল সে সকরুণ স্বর, “কোথা গো শিশির-মাখা ফুল,

		 এই পাতা শেষ সম্পাদিত হয়েছে ১০:৪৯টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

